МБОУ «Адыковская СОШ им.Г.Б. Мергульчиева»

«Цаһан сарин байр».
                                                                                   Классный руководитель 5 класса Убушеева Т.А.
Адг, 2013җ.
(көгҗмин айс соңсгдна) - № 1
Йовулач: Кезәнә цуг әмтн амрад, җирһәд бәәҗ. Генткн нарта орчлң деер Догшн Маңһс хан бууна. Цуг әмтиг идәд сорхар седнә. (№2)
(сөңч һарад зәрлг умшна)

Сөңч: Орчлң деер бәәсн цуг әмтнд!

Көк теңгр дор

Көрстә һазр деер

Дән-даҗг күргсн

Догшн Маңһс  хааг

Уга кех зөргтә күн олдхий?

Мадниг даҗрх хортиг уга кетн!

 (көгҗмин айс соңсгдна) - № 3
Окн Теңгр: Әмтн, бичә зовтн, би таднд нөкд болнав, Догшн Маңһс хааг диилнәв!

Йовулач: Окн Теңгр Маңһст мордад, көвү һарһна. Догшн Маңһс хаана әмн альд бәәхинь медҗ авхин төләд көвүг чимкәд, шөвгәр хатхад уулульна.
Догшн Маңһс хан: Көвүн яһад уульҗана?

Окн Теңгр: Тана әмн альд бәәхиг медхәр седнә

Йовулач: Маңһсин нуувчинь медчкәд, гергнь терүг ална. Терүнә хөөн Окн Теңгр хәрҗ ирнә. Маңһсас бийснь харссн күүкд күүнд байрлад, әмтн терүг баһлцгаснь авад мендлнә. Тер цагас авн хальмгуд Цаһан сарла мел тиигҗ мендләд, цаһалдг болсмн.(№4)
(цугтан байрлад биилнә)
Кооку: Мендвт, күндтә багшнр, сурһульчнр, гиичнр. Эндр мадн Цаһан сарин байриг темдглҗәнәвидн.
Айта: Сегодня мы празднуем калмыцкий праздник - Цаһан сар.

Кооку: Түрүн болҗ мадн школын һардачд Банджаев Василий Хардаевичд үг өггҗәнәвидн.
Айта: Слово предоставляется директору школы Банджаеву Василию Хардаевичу.

Кооку: Цаһан - хальмг улсин  өдр. Үвл чиләд, хавр эклҗәхиг "Цаһан" гидг сән өдр медүлнә.

Айта: Цаһан - один из самых любимых национальных праздников нашего народа. Издревле калмыки почитали его, как праздник наступления весны, пробуждения природы.

Кооку: "Цаһан" өдр хальмг улс нег-негнлә харһхларн, түрүн болҗ менд сурчкад, дарунь иигҗ келдг: "Үвләс менд һаврта?". "Һарв-һарв" гиҗ хәрү өгдг. Бас иигҗ келдг: "То-бүрн, толһа менд цуһар үвләс һарувидн. Мал-гермдн бас тооһан геелго үвләс һарч, көк ноһа көләрн ишкхәр зүткҗәнә".
Айта: Встречаясь в дни празднования Цаһан сара, калмыки, после общепринятого приветствия, задавали вопрос: "Хорошо ли перезимовали?". На что обычно звучал ответ: "Да, перезимовали хорошо" или "Все хорошо, скот тоже без потерь перезимовал".
Кооку: Цугтан цаһалчкм. Цаһана байран йөрәхм.

Айта: А теперь каждый класс может поздравить благопожеланием с праздником Цаһан сар.

(все говорят благопожелания)

Кооку: Ода невчк зуур наадхм. Мана сурврмудт хәрү өгтн.

Айта: А сейчас немного отдохнем, мы будем задавать вам вопросы, а вы отвечайте.

Наташа: Цаһан сарин өмнд ю кех кергтә?

(боорцг кех, күңгшһ һарһх, герән ахулх, цугинь цеврләд сергәх кергтә. Кергтә махан, тосан, һуйран, шикрән белдх кергтә).
Савр: Цаһан сарин өрүнд ю кенә?
(герин эзн күүкд күн чә чанна, Зул өргнә, дееҗ бәрнә)

Эвелина: Альк халхаснь күүкдиг үмсдг билә? Юңгад?

(Күүкдиг барун халхаснь үмснә. Тер цагт келнә:"Ут наста, бат кишгтә бол, ирх җилдән зүн халхасчнь үмснәв".

Аралтан: Дееҗд ямаран боорцгуд тәвнә?

(целвг, 5 тоһш, 3 шор белг, мошкмр, хуц, кит)

Джума: Ик герин боорцг ямаран?

(1 целвг, 1 хуц, 1 кит, 1 җола, 1 мошкмр, 3 шор белг, 6 тоһш)
Эвелина: Бичкн герин боорцгуд ямаран?

(Мел иим тооһар, дүрстәһәр, зуг хойр холван бичкнәр кесн боорцг)
Танец 8 класса 
Багш: Ода мадн таднд презентацд боорцгудын зургуд үзүлхм, тадн теднә нерәдлһс, чинринь келҗ өгтн. - Мы будем показывать картинки с изображением борцогов, а вы назовите их, расскажите о значении названий.
Слайд 1. Целвг - нарна бәәдл дуралһад кедг бәәсмн, күүнд, мал-теҗәл болх хамг ноһан- урһмл, гегә-герл, күн асчах, әм орулҗах нарна ээвр хаврин цагт икәр туслдг төләд, хаврт нарта, дулан болтха.

Слайд 2. "Җола" боорцг гисн йир бат, ут юмн. Күүнә җирһл бат, ут болтха - эн боорцг кенә.

Слайд 3. "Хуц" ик чинртә мал гиҗ тоолгддг. Хөн малын өслт өргҗтхә гиһәд кедг боорцг.

Слайд 4. "Кит" - мөрнә дотрин нег әмтәхн гисн хот. Мөрнә мах, тер дотр мөрнә кит идсн күүнә цуснь буслад, халурхад бәәдг гиҗ тоолад, мөрн малыг магтад, мөрнә кит дуралһад кедг боорцг.

Слайд 5. "Шовун" - хаврин цаг ирхлә, һалун, шовуд хәрү нисч ирнә, тегәд шовун боорцг хаврин темдг болад Цаһана боорцгт орна.

Слайд 6. "Өвртә тоһш" - үкрин өвр дуралһҗ кедг. Цаһан өдр үсәр кесн хот- хол элвг. Тегәд үкр малын чинр медүлҗ зәрм тоһшинь өрвтәһәр кедг.

Слайд 7. "Хорха боорцг" - үрн-садна то, малын төл эдн олн болтха гиҗ, эн боорцгиг кенә.

Кооку: Цаһана авъясиг тадн цугтан йир сәәнәр меднәт.
Багшин үг: Күндтә багшнр, сурһульчнр, гиичнр, мадн тадниг Цаһан сарла йөрәҗәнәвидн.

Үвләс әмд-менд һарсн тадн

Әмәрн өнр болҗ,

Аһрусарн байн болҗ,

Дән-даҗг уга,

Гем-шалтг уга,

Җиләс җилд иигҗ

Үвләс менд һарч,

Цаһаһан кеҗ,
Амулң менд бәәцхәтн!

Цугтан "Цаһан сар" гидг дун дуулна.
1. Цаһан сар, Цаһан сар
Цәәһин дееҗ бәрия.

Цаһан әркән һалдан цацад

Цуһар босад цаһалыя.

Давтлһн:

Биилия, дуулыя, дуулыя, биилия

Эргәд, дуһрад, биилия, биилия

2. Шин цаһан кеҗ,

Шикр балта белглия.

Шин хувцан өмсәд

Шуугад нәәрән эклия.

Давтлһн:

3. Ирсн җилән йөрәҗ

Целвг боорцган кецхәя.

Мал-герән өскәҗ

Маңгна тиньгр бәәцхәя.

Давтлһн:

